
Академика – Эрасмус Плюс бағдарламасы аясында Еуропалық комиссия қаржыландыратын үшжылдық жоба. Жоба «Жоғары білімдегі әлеуетті арттыру»-2015 жобасының орталықтандырылған жұмысы арқылы жүзеге асырылады. Жоба консорциумы Болгария, Австрия, Италия, Испания, Қазақстан, Түркменстан және Өзбекстан атты жеті еуропалық және азиялық мемлекеттен 17 ұйымды: оқу орындарын, білім министрліктерін, қоғамдастықтарды біріктіреді. 

Кіріспе
Академика жобасының мақсаты – Қазақстан, Түркменстан, Өзбекстан елдерінде техникалық ғылымдар саласындағы жоғары білімді еуропалық білім беру стандарттарына жақындастыру мен озық тәжірибе арқылы жаңартуға және жетілдіруге үлес қосу. 

Жобаның болжалды нәтижелері: дәріскерлердің ғаламдық сандық және білім беру кеңістігіне белсенді кірулеріне мүмкіндік беретін бірінші және екінші реттік құзыреттерді дамытуға арналған Тренингтер картасын жасау; икемді оқу мүмкіндіктерін қамтамасыз ететін технологиялық және білім беру ортасын қалыптастыру;  техникалық ғылымдар бойынша ИКТ-ға негізделген заманауи әдістер мен мазмұнды біріктіретін жаңаша оқу бағдарламаларын жасау; инновациялық тәжірибемен бөлісу, бірлескен ғылыми жұмыс жасау және білім беру мақсатында университеттер мен кәсіпорындар арасында ұлтаралық ынтымақтастық жүйесін орнату.
Назарда
Жоба бойынша жұмыс басталғалы бері оның оңалысын дәлелдейтін бірқатар маңызды шаралар жүргізілді. Барлық қатысушы ұйымдардан 40-тан аса делегат екікүндік бастама жиналыста (23-24 ақпан) құрылымдаушы ұйым – Бургас Еркін университетінде болып қайтты. Жеті жұмыс тобы анықталды. Орталық Азиядағы әріптес елдердің университет оқытушылары, студенттері және кәсіпорын өкілдері техникалық ғылымдар саласындағы жоғары білімнің қазіргі жағдайын зерттеуге және қажеттіліктерін анықтауға бағытталған кең ауқымды зерттеуге қатысты. Ташкент пен Самарқандтағы өзбес әріптестер мен Ашхабадтағы түркмен әріптестер тәжірибелік зерттеулер жүргізді. Толығырақ ақпарат алу үшін біздің вебсайтқа кіріңіз.
Келесі қадамдар
Болон үдерісінің орындалуын салыстырмалы талдау, жоғары білімді реформалау және мемлекеттік деңгейде «қажеттіліктер мен кемшіліктерді талдау» нәтижелері келесі үш есепте жинақталады:
- Техникалық ғылымдар саласындағы жоғары білімнің қазіргі жағдайы: Салыстырмалы талдау;

- ИКТ-ға негізделген заманауи әдістер мен мазмұнды университеттердің оқу бағдарламаларына енгізу арқылы әріптес елдердегі техникалық ғылымдар саласындағы жоғары білімді жаңарту - Ұсыныстар;

- Университет дәріскерлерінің сандық білім беру дәуіріне сәйкес машықтары мен құзыреттері.

Есептер ағылшын тіліне, әрі жоба сайты арқылы кеңірек аудиторияны хабардар ету мақсатында Орталық Азиядағы әріптес елдердің үш ана тіліне аударылады. 

